
左丘明像〈廟學典禮本末中都伯左丘明像賛猗歟左氏。聞道素王。依經作傳。㣲㫖用彰。詞有餘韻。人希末光。慶封錫壤。廣〉

〈魯之疆。〉荀况像〈廟學典禮本末蘭陵伯荀况像賛道德不明。邪說恣肆。著書蘭陵。𠋣挈堂世。别白是非。綿絡二義。要諸仲尼。異乎〉

〈不異。〉公羊髙像〈廟學典禮本末臨淄伯公羊髙像賛髙也解經。辨惑咸服。學官所傳。齊名左榖。追奬肇封。展公允屬。聞典彌〉

〈縫。時文載郁。〉榖梁赤像〈廟學典禮本末睢陽伯榖梁赤像賛仲尼作經。獲麟絶筆。赤也發揮。奥義斯出。立學名家。道隆聖〉

〈日。列爵疏封式崇儒術〉伏勝像〈廟學典禮本末乘氏伯伏勝秦博士像賛伏生明經。為秦博士。祖習㣲言。流離耄齒。壁藏其文。口〉

〈傳厥㫖。建號旌儒。錫封仁里。〉髙堂生像〈廟學典禮本末萊蕪伯髙堂生漢博士像賛秦歷告窮。炎靈啓祚。篤生令人。允貞〉

〈王變。名教斯崇。禮文有素。勒封告成。式昭餘裕〉毛萇像〈廟學典禮本末樂壽伯毛萇漢博士像賛孔徒受業。商也言詩。研精古〉

〈訓。誰其嗣之。毛公興學。求代師資。䟽封錫命。禮治禎期。〉戴聖像〈廟學典禮本末考城伯戴聖漢九江太守像賛安上治民。惟禮為〉

〈急。賴君大儒發揮講習。傳授實繁。其孝遂立。均慶流封。寵音斯及。〉孔安國像〈廟學典禮本末曲阜伯孔安國漢臨淮太守像〉

〈賛曰。顯顯臨淮。聖人之系。訓傳遺文。克示永世。繪像廟庭。聿章善繼。東巡受封。是為玄契。〉劉向像〈廟學典禮本末彭城伯劉向漢〉

〈中壘校尉像賛漢室之出。榖梁興學。子政大儒。煥乎先覺。道業光顯。風流遐邈。展教逢辰。寵章優渥。〉

楊雄像〈廟學典禮本末成都伯楊雄字子雲。漢代人賛曰。篤志好學。淵哉苦人。三世一官。强顔詆秦。法言太玄。出入聖神。德〉

〈名為幾。既乆愈新。元一統志在綿州。魯國先生唐虞。字子西。作祠堂記云。綿州有楊子雲石像。李白讀書于此。〉

